
Assalamualaikum Warahmatullahi Wabarakatuh dan  

Salam Sejahtera.

Saya ingin memanjatkan rasa setinggi-tinggi kesyukuran ke 

hadrat Allah SWT kerana diberikan kesempatan untuk bersama-

sama melangkah ke gerbang Tahun Baharu 2021.  Seluruh dunia 

diuji dengan cabaran yang cukup besar dan getir sepanjang 

tahun 2020 iaitu pandemik COVID-19 yang mula dilaporkan 

di Malaysia pada bulan Januari. Cabaran ini bukan sahaja 

menguji kekuatan kita secara individu, tetapi daya ketahanan 

gerakan koperasi di Malaysia. Dalam berdepan dengan cabaran 

COVID-19, kita semua telah bangkit bersama menentang 

kemaraan penularan wabak ini dengan satu keazaman dan 

semangat kesepaduan dalam memastikan wabak ini berakhir. 

Dari Meja Ketua Editor

Dengan norma baharu ini, lama-kelamaan rakyat Malaysia dapat menerima dan mengadaptasinya dengan 

pelaksanaan Perintah Kawalan Pergerakan Bersyarat (PKPB) telah membolehkan rakyat Malaysia menjalankan 

kehidupan seharian seperti biasa dengan masih tertakluk kepada Standard Operation Prosedur (SOP).

Penularan wabak COVID-19 ini memberikan impak sama ada positif dan negatif kepada pertumbuhan 

penduduk dan ekonomi negara. Gerakan koperasi juga tidak terkecuali dari terkesan dalam perniagaan 

yang diceburi ketika COVID-19 melanda negara. Di Malaysia, koperasi menceburi pelbagai industri seperti 

pertanian, perhotelan, perbankan, kewangan, permakanan, pemborongan dan beberapa lagi. Aktiviti industri 

tersebut tidak dapat digerakkan ketika kawalan pergerakan dilaksanakan. Justeru, keluaran Dimensi KOOP 

kali ini memaparkan artikel berkaitan “Kesan Pandemik COVID-19: Peranan Koperasi untuk Anggota”, 

“Program Survival COVID-19 Daerah Kiulu: “Kaki-kaki Kampung” dan Pengurusan Tunai Koperasi semasa 

Covid-19 : Tiga Langkah ke Arah Pengurusan Tunai yang Berkesan”. 

Isu mengenai burnout yang dikaitkan dengan masalah dunia 

pekerjaan turut dipaparkan dan tips menanganinya dalam 

artikel “Fenomena ‘BURNOUT’ di dalam Kalangan 

Pekerja: Majikan Perlu Empati”. Bagi mengurangkan 

isu pekerja koperasi tidak kompeten, koperasi 

perlu mengambil perhatian terhadap 

kesedaran pemilihan pekerja yang 

berkual it i  adalah perkara 

penting bagi menjamin 

kestabilan operasi 

k o p e r a s i . 

Menerusi artikel “Meningkatkan Keberkesanan Pemilihan Pekerja melalui Ujian Psikometrik” membantu 

koperasi untuk membuat pemilihan pekerja dengan tepat dalam membantu melancarkan tugasan di 

koperasi. Perniagaan dan keusahawanan dapat membuka peluang pekerjaan kepada masyarakat kita dan 

seterusnya dapat membantu pertumbuhan ekonomi. Menerusi artikel “Potensi Koperasi Sri Sekawan Kulai 

Berhad dalam Keusahawanan Sosial”, dan “Didikan Keusahawanan Seawal Usia” membantu memberikan 

aspirasi kepada koperasi di Malaysia untuk menjaga kebajikan anggota dan kesejahteraan masyarakat serta 

memupuk budaya keusahawanan dari peringkat sekolah lagi. Turut dimuatkan dalam edisi ini ialah artikel 

“Menjana Pendapatan Koperasi Melalui Penglibatan Dalam Sektor Pertanian” dan “Strategi Kandungan 

Berkesan Melalui Pemasaran Video”.  

     

Saya amat berharap penerbitan Dimensi KOOP ini dapat memberi sumbangan dan perkongsian 

ilmu terhadap perkembangan informasi gerakan koperasi di Malaysia kepada para pembaca. Sekian, 

terima kasih.      

                                                        

Mohd Zaib Mat Yunus

Perniagaan dan keusahawanan dapat membuka peluang 
pekerjaan kepada masyarakat kita dan seterusnya dapat 
membantu pertumbuhan ekonomi. 

